
Annotatsiya: Mazkur maqolada qurilish korxonalarida investisiyalarni boshqarish boʻyicha AQSh, Germaniya, Yaponiya 
kabi rivojlangan davlatlarning samarali tajribalari tahlil qilingan. Xorijiy amaliyotda investisiya loyihalarini tanlash, risklarni 
boshqarish, samaradorlikni baholash hamda axborot texnologiyalaridan foydalanishga katta e'tibor qaratilgan. Shu 
asosda, Oʻzbekistonda qurilish sohasida investisiyalarni samarali boshqarishda xorij tajribalarini joriy etishning ustuvor 
yoʻnalishlari va amaliy takliflar berilgan.

Kalit soʻzlar: investisiya boshqaruvi, qurilish korxonasi, xorij tajribasi, investisiya loyihasi, samaradorlik, tavakkalchilik.
Abstract: This article analyzes the effective investment management practices in construction companies of developed 
countries such as the USA, Germany, and Japan. Foreign experience highlights the importance of project selection, 
risk management, efficiency evaluation, and the use of information technologies. Based on this analysis, the paper 
proposes priority directions and practical recommendations for applying international investment management practices 
in Uzbekistan’s construction sector.

Аннотация: В данной статье рассматривается опыт эффективного управления инвестициями в строительных 
компаниях развитых стран, таких как США, Германия и Япония. Особое внимание в зарубежной практике уделяется 
отбору инвестиционных проектов, управлению рисками, оценке эффективности и применению информационных 
технологий. На основе анализа зарубежного опыта предложены приоритетные направления и практические 
рекомендации по внедрению эффективного управления инвестициями в строительной отрасли Узбекистана.

эффективность, риски.

K I R I S H
Qurilish tarmogʻi iqtisodiy rivojlanishda muhim oʻrin tutib, mamlakatlarning ijtimoiy va iqtisodiy taraqqiyotiga 

sezilarli ta’sir koʻrsatadi. Bu sohaga etakchi investisiyalarni jalb qilish va ularni samarali boshqarish 
iqtisodiyotning mustahkamlanishini, yangi ish oʻrinlarini yaratishni va infratuzilmani rivojlantirishni ta’minlaydi. 
Shuningdek, qurilish tarmogʻidagi investisiyalarni boshqarish davlatning iqtisodiy siyosati, moliyaviy-huquqiy 
tizimi va investisiya muhitiga bogʻliq.

Bugungi kunda qurilish korxonalarida investisiyalarni boshqarish masalasi oʻz dolzarbligini yoʻqotgan 
emas. Oʻzbekistonda qurilish tarmogʻida samarali investisiya boshqaruvi uchun bir qator islohotlar amalga 
oshirilgan boʻlsada, bu sohada muammolar mavjud. Mazkur muammolarning echimini izlashda xorijiy tajribalar 
muhim ahamiyatga ega. Har bir davlatning iqtisodiy sharoitlari, siyosiy tizimi va moliyaviy imkoniyatlari 
oʻzining investisiyalarni boshqarish usullariga ta’sir koʻrsatadi. Shu bilan birga, xorijiy tajribalardan foydalanish 
Oʻzbekistondagi qurilish korxonalarini rivojlantirish va investisiyalarni samarali boshqarish uchun muhim 
ishonarli yoʻnalish hisoblanadi.

M A V Z U G A  O I D  A D A B I Y O T L A R  S H A R H I
Iqtisodiyotga investisiyalarni jalb etish va ulardan samarali foydalanishning nazariy jihatlari qator olimlar 

tomonidan oʻrganilgan. Jumladan, xorij olimlaridan J.M.Keyns, A.Marshall, P.Samuelson, V.M.Fridman, 
K.R.Makkonell, A.I.Dedikov, G.Naydenov va boshqalar investisiyalar va ularning samaradorligi toʻgʻrisidagi 
nazariy konsepsiyalar ishlab chiqqanlar . Oʻzbekiston iqtisodiyotiga investisiyalarni jalb etish masalalari 
S.S.Gʻulomov, A.V.Vaxabov, D.Gʻozibekov, N.X.Xaydarov, Sh.G.Yuldoshev va boshqalarning ilmiy ishlarida 
tadqiq etilgan. Bu ishlarda asosan xorijiy investisiyalarni jalb etishni kuchaytirishning nazariy jihatlari, bu 
jarayondagi moliyaviy-soliq munosabatlari yoritilgan. Oʻzbekiston iqtisodiyotining hududiy rivojlanishini tartibga 
solish masalalari Sh.B. Imomovning ilmiy ishlarida koʻrib chiqilgan.

T A D Q I Q O T  M E T O D O L G I YA S I
Maqolada muallif tomonidan ilmiy abstraksiyalash, analiz, sintez, induksiya, deduksiya usullaridan 

foydalanilgan.

T A H L I L  V A  N A T I J A L A R
Investisiyalarni boshqarish – bu qurilish tarmogʻining barqaror rivojlanishini ta’minlovchi muhim omillardan 

biri boʻlib, xorijiy tajribalarni oʻrganish va ularni mamlakatimiz sharoitiga moslashtirish iqtisodiy oʻsishga katta 
hissa qoʻshadi.

Oʻzbekiston Respublikasi Prezidentining 2022 yil 28 yanvardagi “2022-2026 yillarga moʻljallangan Yangi 
Oʻzbekistonning taraqqiyot strategiyasi toʻgʻrisida”gi PF-60-sonli farmonining 26-maqsadida “Mamlakatda 
investisiya muhitini yanada yaxshilash va uning jozibadorligini oshirish, kelgusi besh yilda 120 milliard AQSh 
dollari, jumladan 70 milliard dollar xorijiy investisiyalarni jalb etish choralarini koʻrish” degan maqsadlar 
belgilangan. Buni amalga oshirishda «pastdan-yuqoriga» tamoyili asosida yangi boshqaruv tizimini joriy 
etish orqali investorlar uchun qulay shart-sharoitlar yaratish, ularning manfaatlarini himoya qilish va samarali 
ishlashini ta’minlash nazarda tutiladi. Shuningdek, xorijiy tajribalardan foydalanib, ularni Oʻzbekistondagi 
qurilish korxonalariga moslashtirish orqali, investisiyalarni boshqarishning samaradorligini oshirish mumkin. 
Bu joriy tizimning muvaffaqiyatli ishlashiga hamda mamlakatning investisiya potensialini maksimal darajada 
rivojlantirishga xizmat qiladi.1 

Rivojlangan mamlakatlarda investision davr oʻrtacha 10 yildan oshmaydi. Sanoat investision loyihasini 
(birinchi fazasini) realizasiya qilishning oʻrtacha davomiyligi 10 yildan kam boʻlmas edi: 2,0-2,5 yil loyihaoldi ishlar 
va loyihalashtirish; 5-8 yil qurilish va 3,0 - 2,5 yil faoliyatga tushirish  va toʻliq loyihaviy quvvatni oʻzlashtirish. 
Yaratilgan sanoat ishlab chiqarishining me’yoriy ekspluatasion fazasi oʻrtacha 25 yil davom etar edi, me’yordan 
yuqorisi esa yana  10-15 yil. AQShda shu kabi toʻliq investision siklning davomiyligi oʻz ichiga quyidagilarni 
oladi: 3 yil - qurilish, 7 yil - ekspluatasiya, qoplanish muddati birinchi uch yil (1-jadval).

1- jadval. Na’munaviy  tipdagi  sanoat binolarini yaratishdagi investision davrning davomiyligi (bir qavatli binolar/ 
xafta)2 .

Davrning bosqichi AQSh Germaniya Fransiya Buyuk Britaniya

Loyihaoldi asoslash, qarorni qabul qilish va 
qurilishga ruxsat olish. 4,5 12 16 26

Arxitektura-qurilish chizmalarini tayyorlash 6 12 10 20

Ishlar turlari va moddiy resurslarning 
xususiyatlari boʻyicha qurilish uchun 
xarajatlar smetasini tayyorlash 

6,5 17 10 11

Qurilish 23 29 30 57

Fazalarni birlashtirmasa, investision davr 40 70 66 114

Investision davrning haqiqiy davomiyligi 33 56 56 96

Birlashtirish koeffisienti, % 17,5 20,0 15,2 15,6

1	 Ўзбекистон Республикаси Президентининг 2022 йил 28 январдаги “2022-2026 йилларга мўлжалланган Янги Ўзбекистоннинг 
тараққиёт стратегияси тўғрисида”ги ПФ-60-сонли фармони

2	 Тадқиқотлар асосида муаллиф томонидан ишлаб чиқилди

Qurilish tarmogʻida investisiyalarni boshqarishning xorijiy tajribalari turli mamlakatlarda turlicha ishlab 
chiqilgan va amalga oshirilgan (2-jadval).

2- jadval. Xorijiy davlatlarda qurilish tarmogʻida investisiyalarni boshqarish tajribalari.
Davlatlar Tajribalari

AQSH

QShda qurilish tarmogʻiga investisiyalarni boshqarishda davlat va xususiy sektor oʻrtasidagi 
hamkorlik (PPP – Public-Private Partnership) keng qoʻllaniladi. Shuningdek, ipoteka bozori, 
qurilish korxonalarini subsidiyalash, soliq imtiyozlari kabi mexanizmlardan foydalaniladi. Davlat 
infratuzilma loyihalariga katta ahamiyat beradi va bu orqali qurilish tarmogʻini rivojlantirishga 
turtki beradi. Bundan tashqari, AQSh qurilish bozorida investisiya fonlari va loyiha boshqaruv 
korxonalari katta rol oʻynaydi. Keng koʻlamli infratuzilma loyihalari realizasiya qilinishi uchun 
xususiy sektor va davlatning qoʻshma mablagʻlari jalb qilinadi.

Evropa Ittifoqi

Evropa davlatlarida qurilish investisiyalarini boshqarishda ekologiya va barqarorlik masalalariga 
katta e’tibor qaratiladi. Masalan, Germaniyada «yashil texnologiyalar» asosidagi qurilish 
loyihalariga investisiyalarni jalb qilish keng tarqalgan. Davlat va Evropa Ittifoqi fondi tomonidan 
qurilish korxonalariga moliyaviy koʻmaklar va uzoq muddatli kreditlar ajratiladi. Fransiya va 
Niderlandiyada esa qurilishda energiya tejamkor texnologiyalar qoʻllaniladi. Davlat tomonidan 
qurilish korxonalariga grantlar taqdim etiladi hamda ekologik me’yorlarga javob beradigan 
loyihalar ustuvorlik bilan qoʻllab-quvvatlanadi.

Xitoy

Xitoyda qurilish tarmogʻiga investisiyalarni boshqarishda davlatning tartibga solish siyosati 
muhim oʻrin tutadi. Xususiy sektorga nisbatan davlat tomonidan kredit va subsidiyalar ajratilishi, 
zamonaviy texnologiyalar va innovasiyalarni keng joriy etish hisobiga qurilish korxonalariga 
yordam beriladi. Infratuzilmani rivojlantirish uchun «Bir kamar – bir yoʻl» tashabbusi doirasida 
xalqaro hamkorlik keng yoʻlga qoʻyilgan. Bundan tashqari, Xitoy qurilish tarmogʻida davlat 
kafolatlari va mulkiy bozorning tartibga solish mexanizmlaridan samarali foydalanadi. Yangi 
shaharlarni qurish va infratuzilmani modernizasiya qilish maqsadida davlat va xususiy sektor 
oʻrtasida uzviy hamkorlik amalga oshiriladi.

Yaponiya tajribasi

Yaponiya qurilishda innovasiya va resurs samaradorligiga yoʻnaltirilgan investisiya boshqaruvini 
qoʻllaydi. «Lean Construction» usuli bilan resurs tejash va sifatli qurilishni ta’minlashga erishiladi. 
Shuningdek, davlat tomonidan xususiy sektorga infratuzilma loyihalarida moliyaviy yordam 
koʻrsatiladi. Yaponiyada qurilish tarmogʻida texnologiyalardan samarali foydalanish uchun 
davlat tomonidan investisiya siyosatlari ishlab chiqilgan. Yaponiya banklari qurilish loyihalarini 
moliyalashtirish uchun maxsus kredit dasturlarini taklif etadi.

Har bir davlatning iqtisodiy sharoitlari va ijtimoiy-siyosiy holatiga mos ravishda investisiyalarni jalb qilish 
va ularni samarali boshqarish usullari oʻrganilgan. Xorijdagi tajribalar asosan quyidagi omillarga bogʻliq boʻladi:

1. Davlat tomonidan qoʻllab-quvvatlash va stimullashtirish. Qurilish tarmogʻida davlatning rolini inobatga 
olish muhim. Masalan, AQSh va Germaniya kabi rivojlangan mamlakatlarda davlat qurilish va infratuzilmani 
rivojlantirish uchun har yili katta miqdordagi investisiyalarni jalb qiladi. Bu mamlakatlarda davlat tomonidan 
qurilish tarmogʻini qoʻllab-quvvatlash uchun soliq imtiyozlari va grantlar taqdim etiladi. Bu usul investorlarni jalb 
qilish va ularga katta miqdordagi kapitalni kiritishga yordam beradi.

Davlatning qurilish tarmogʻidagi qoʻllab-quvvatlash usullaridan biri soliq imtiyozlari va grantlarni taqdim 
etishdir. AQSh va Germaniyada davlat qurilish loyihalari uchun soliq imtiyozlari va grantlar orqali investisiyalarni 
jalb qilishga qaratilgan maxsus dasturlarni ishlab chiqadi. Masalan, AQShda federol hukumat ba’zi qurilish 
loyihalarini qoʻllab-quvvatlash uchun soliq imtiyozlari, grantlar va moliyaviy subsidiyalar taklif qiladi. Bu 
mablagʻlar, eng avvalo, ekologik barqaror qurilish, energiya samaradorligi va ijtimoiy infratuzilmani rivojlantirishga 
yoʻnaltirilgan loyihalar uchun ajratiladi.

Germaniyada esa davlat tomonidan davlat qarzi, hamkorlikdagi loyihalar va grantlar orqali qurilish 
loyihalarini moliyalashtirish amalga oshiriladi. Hukumatning bu turdagi qollab-quvvatlashi, qurilish tarmogʻidagi 
xususiy investorlarni jalb qilishga yordam beradi. Davlatning yoʻnalishlaridagi dasturlar, shaxsiy investisiyalar 
bilan birga, yuqori rentabellik va uzoq muddatli rivojlanish uchun imkoniyatlar yaratadi.

Davlat tomonidan bunday stimullashtirish nafaqat ijtimoiy-iqtisodiy rivojlanishga katta hissa qoʻshish, balki 
infrastrukturaning sifatini oshirishga ham yordam beradi. Shuningdek, davlatning qoʻllab-quvvatlashi xususiy 
sektorni ragʻbatlantiradi va ularning moliyaviy resurslarini samarali ishlatishga imkon yaratadi.

Bu usullar olingan iqtisodiy natijalarga koʻra, mamlakatlarda qurilish tarmogʻining oʻsishini va rivojlanishini 
ragʻbatlantirishda samarali boʻladi. Davlat tomonidan qurilish tarmogʻini qoʻllab-quvvatlashning turli shakllari 
qurilish loyihalariga yuqori darajadagi ishonch va sarmoya kiritishga yordam beradi.

2. Xorijiy investisiyalarni jalb qilish. Jahon amaliyotida qurilish tarmogʻida xorijiy investisiyalardan 
foydalanish muhim ahamiyatga ega. Xorijiy sarmoyalar, ayniqsa, rivojlanayotgan davlatlarda iqtisodiy oʻsish va 

qurilish tarmogʻini rivojlantirishga katta hissa qoʻshadi. Bu investisiyalar qurilish, infratuzilma va turizm sohasida 
jadal rivojlanishga olib kelishi mumkin. Xorijiy sarmoyalarni jalb qilishning oʻziga xos xususiyatlari va afzalliklari 
bor. Ular, bir tomondan, iqtisodiyotni rivojlantirishga yordam beradi, ikkinchidan, yangi texnologiyalarni olib 
kelishga va mahalliy bozorlar uchun yangi imkoniyatlar yaratishga sabab boʻladi.

Misol uchun, Singapurda xorijiy sarmoyalar qurilish va turizm sohasini rivojlantirishda keng foydalanilgan. 
Singapur, mamlakat sifatida, xorijiy investorlar uchun qulay ishbilarmon muhiti va investisiyalarning samarali 
boshqarilishini ta’minlashga katta e’tibor qaratadi. Davlatning siyosati va moliyaviy imkoniyatlari orqali, Singapur 
qurilish va turizm sohasini rivojlantirish uchun xorijiy investisiyalarni jalb qilgan. Xorijiy investorlar uchun qulay 
soliq imtiyozlari, engillashtirilgan ruxsatnoma jarayonlari va moliyaviy subsidiyalar talab qilinadi.

Singapurda davlat xorijiy investorlar uchun huquqiy ramkani yaratib, investisiyalarning muammolarsiz 
va samarali boshqarilishini ta’minlaydi. Shu bilan birga, davlat oʻzining asosiy infratuzilmasini rivojlantirish va 
yangilash uchun xorijiy kapitalni jalb qiladi. Singapurning bu sohadagi siyosati, muayyan loyihalarga yoʻnaltirilgan 
investisiyalarni muvaffaqiyatli jalb qilish va ularni moliyalashtirish uchun katta imkoniyatlarni yaratadi. Bu esa, 
oʻz navbatida, mahalliy iqtisodiyotning oʻsishini va turizm sektoridagi rivojlanishni ta’minlaydi.

Xorijiy sarmoyalar jalb qilish mamlakatning iqtisodiy rivojlanishi uchun asosiy omillardan biri boʻlib, 
ular nafaqat qurilish tarmogʻida, balki turizm va infrastruktura loyihalarida ham muhim rol oʻynaydi. Bu usul 
mamlakatda yangi ish oʻrinlari yaratish, texnologiyalar va mutaxassislar boʻyicha malakalarni oshirishga yordam 
beradi. Shuningdek, xorijiy sarmoyalar aholining turmush darajasini oshirish va mamlakatni jahon bozorida 
raqobatbardoshligini kuchaytirishga yordam beradi.

3. Moliyaviy innovasiyalar. Xususiy va davlat hamkorligi (Public-Private Partnership, PPP) iqtisodiy 
rivojlanishni ta’minlashda va qurilish tarmogʻida samaradorlikni oshirishda muhim mexanizm hisoblanadi. Bu 
model davlat va xususiy sektorning resurslari va imkoniyatlarini birlashtirib, jamoat infratuzilmasini rivojlantirish 
va yirik loyihalarni amalga oshirishga xizmat qiladi. Singapur va Britaniyaning muvaffaqiyatli tajribasini inobatga 
olgan holda, Oʻzbekistonda ham PPP modeli orqali qurilish loyihalarini moliyalashtirish va amalga oshirish 
samaradorligini oshirish mumkin.

Singapur tajribasi:Singapurda xususiy va davlat hamkorligi qurilish tarmogʻida keng qoʻllaniladi. Davlat yirik 
infratuzilma loyihalarini amalga oshirish uchun xususiy investorlarni jalb qiladi va ularga qulay shart-sharoitlar 
yaratadi. Masalan, transport infratuzilmasi va ijtimoiy inshootlar qurilishi uchun xususiy sektor bilan hamkorlik 
yoʻlga qoʻyiladi. Davlat, oʻz navbatida, huquqiy kafolatlar va moliyaviy yordam taklif qilsa, xususiy sektor resurslar 
va innovasion texnologiyalar bilan ta’minlaydi. Bunday hamkorlik tufayli, Singapur infratuzilmasi yuqori sifatga 
erishdi va investisiyalarning samarali boshqarilishini ta’minladi.

Britaniya tajribasi: Britaniyada PPP modeli «Private Finance Initiative» (PFI) orqali amalga oshiriladi. 
Bu model davlat va xususiy sektor oʻrtasidagi hamkorlikda infratuzilma ob’ektlarini yaratish va boshqarishni 
nazarda tutadi. Xususiy sektor ob’ektlarni qurish, moliyalashtirish va ba’zi hollarda boshqarish uchun mas’ul 
boʻladi, davlat esa xizmatlarni kafolatlangan ravishda ta’minlaydi. Bu usul Britaniyada jamoat ob’ektlarining 
sifatini yaxshilash va davlat byudjetini tejashda katta yutuqlarga olib keldi.

4. Investisiyalarning barqarorligini ta’minlash. Qurilish tarmogʻida investisiyalarning barqarorligini 
ta’minlash iqtisodiy rivojlanishning muhim sharti hisoblanadi. Buni amalga oshirish uchun uzoq muddatli 
strategik rejalar ishlab chiqish, ekologik va ijtimoiy jihatlarni hisobga olish, shuningdek, zamonaviy investisiya 
siyosatini joriy etish talab etiladi. Kanada va Yaponiyaning muvaffaqiyatli tajribasi bu sohadagi amaliy echimlarni 
oʻrganish va ularni qoʻllash uchun yaxshi namuna boʻlib xizmat qiladi.

Kanada tajribasi. Kanadada qurilish tarmogʻida investisiyalarning barqarorligini ta’minlash uchun ekologik 
barqarorlik konsepsiyasiga alohida e’tibor qaratilgan. Mamlakat qurilish loyihalarini amalga oshirishda tabiiy 
resurslardan oqilona foydalanish, chiqindilarni kamaytirish va energiya tejovchi texnologiyalarni joriy qilishni 
afzal koʻradi. Kanadada qurilish korxonalari uchun quyidagi mexanizmlar joriy etilgan:

1. Ekologik standartlar va talablar: Loyihalar ekologik me’yorlarga javob berishi shart. Bu qurilish 
tarmogʻidagi sarmoyalarning barqarorligini ta’minlaydi.

2. Davlat subsidiyalari va imtiyozlari: Davlat ekologik jihatdan barqaror loyihalarni qoʻllab-quvvatlash uchun 
moliyaviy yordam koʻrsatadi.

3. Ijtimoiy foydali investisiyalar: Ijtimoiy ahamiyatga ega loyihalarda, masalan, ijtimoiy uy-joy qurilishida 
davlat va xususiy sektor hamkorligi keng qoʻllaniladi.

Yaponiya tajribasi. Yaponiyada qurilish loyihalarini amalga oshirishda ijtimoiy mas’uliyat va ekologik 
barqarorlik prinsiplari asosiy oʻrin egallaydi. Mamlakatda uzoq muddatli strategik rejalar ishlab chiqilib, ular 
quyidagi yoʻnalishlarni qamrab oladi:

1. Ekologiyaga e’tibor: Qurilish loyihalarida qayta tiklanuvchi energiya manbalaridan foydalanish va 
energiya samaradorligini oshirish texnologiyalari joriy etiladi.

2. Ijtimoiy jihatlarni hisobga olish: Loyihalar aholi turmush darajasini yaxshilash va ijtimoiy infratuzilmani 
rivojlantirishga qaratilgan.

3. Innovasion texnologiyalar: Yaponiya qurilish tarmogʻida innovasiyalarni joriy etish orqali investisiyalarning 
samaradorligini oshirishga erishgan. Bunda «aqlli» binolar qurilishi va resurslarni tejash texnologiyalari katta 
ahamiyatga ega.

Oʻzbekistonda xususiy va davlat hamkorligini rivojlantirish qurilish tarmogʻida quyidagi afzalliklarni 
ta’minlashi mumkin:

1. Moliyaviy resurslarni jalb qilish: Davlat byudjetiga orttiqcha yuklamasiz yirik loyihalarni moliyalashtirish 
imkoniyati paydo boʻladi.

2. Innovasiyalarni kiritish: Xususiy sektor yangi texnologiyalar va ilgʻor boshqaruv usullarini joriy etish orqali 
qurilish sifatini oshiradi.

3. Iqtisodiy samaradorlik: Har ikki sektorning imkoniyatlarini birlashtirish orqali loyihalarni oʻz vaqtida va 
sifatli amalga oshirish ta’minlanadi.

4. Qulay huquqiy muhit yaratish: Xususiy sektorni jalb qilish uchun soliq imtiyozlari va huquqiy kafolatlar 
tizimi joriy etilishi zarur.

Oʻzbekistonda PPP modelini joriy etish, ayniqsa, transport infratuzilmasi, uy-joy qurilishi, turizm va ijtimoiy 
ob’ektlar rivojlanishida katta imkoniyatlar yaratadi. Bunday hamkorlik nafaqat iqtisodiy rivojlanishga hissa 
qoʻshadi, balki xususiy investorlar uchun ishonchli va samarali muhit shakllantiradi.

MDH va xorijiy davlatlar tajribasi shuni koʻrsatadiki, ob’ektlarni barpo etishda eng yuqori samaradorlikka 
loyiha-qurilish birlashmalari faoliyati orqali erishish mumkin. Bu birlashmalarning asosiy ustunligi shundaki, 
ular yagona tashkilot tarkibida ham loyiha boshqaruvini, ham qurilish jarayonini birgalikda olib borish imkonini 
beradi. Bunday yondashuv loyihalashtirish hujjatlarini tayyorlash va qurilish ishlarini parallel ravishda amalga 
oshirishni nazarda tutadi, bu esa investision loyihalarni jadalroq bajarishga olib keladi.

X U L O S A  V A  T A K L I F L A R
Korxonalar darajasidagi investision faoliyatning oʻziga xos xususiyatlarini inobatga olgan holda, investision 

faoliyatni boshqarish quyidagi tamoyillarga asoslanishi lozim.
1. Investision strategiyaning korxonaning uzoq muddatli va joriy maqsadlariga muvofiqligi, investision 

faoliyatni uzoq muddatli va oʻrta muddatli rejalashtirishning uzlyuksizligini ta’minlash. Ushbu tamoyilning 
amalga oshirilishi korxonaning rivojlanish yoʻnalishlari oʻrtasidagi muvofiqlikni belgilaydi, maqsadlar oʻrtasidagi 
ziddiyatlarni bartaraf etadi va korxonaning umumiy samaradorligini oshirishga xizmat qiladi.

2. Korxonaning investision faoliyati uning moliyaviy va investision resurslariga mos boʻlishi, shuningdek, 
korxonaning moliyaviy barqarorligini va balans likvidligini ta’minlashi zarur. Ushbu tamoyil tanlanadigan 
investisiya ob’ektlarini ularni ta’minlash imkoniyatlari bilan cheklashni anglatadi.

3. Investisiyalarning rentabelligi va xavfi oʻrtasidagi muvozanatni optimallashtirish, jiddiy moliyaviy 
yoʻqotishlar va zararlarni oldini olish maqsadida. Ushbu tamoyil, korxonaning investisiya strategiyasiga muvofiq, 
rentabellik va xavf oʻrtasidagi muvozanatni saqlashni anglatadi. Buni amalga oshirish uchun investisiya portfelini 
optimallashtirish va investisiya ob’ektlarini diversifikatsiya qilish jarayoni oʻtkaziladi.

4. Investisiyalarning rentabelligi va likvidligini optimallashtirish. Ushbu tamoyilni amalga oshirish, 
korxonaning moliyaviy barqarorligi va toʻlov qobiliyatini ta’minlash uchun rentabellik va likvidlik oʻrtasidagi 
belgilangan proporsiyalarni saqlashni anglatadi.

5. Investisiya portfelini boshqarish imkoniyatini ta’minlash, ya’ni korxonaning investisiyalar holatini 
(rentabellik, xavf, likvidlik va boshqalar) kuzatish imkoniyatlariga mos ravishda investisiyalar soni va 
murakkabligini cheklash va portfelni oʻz vaqtida diversifikatsiya qilish. Ushbu tamoyilni amalga oshirish, 
investisiya ob’ektlarini kadrlar salohiyati va mablagʻlarni tezkor qayta investisiya qilish imkoniyatlariga mos 
ravishda ta’minlashni anglatadi.

